
hlakahlisi tahlana

atahlunguakuisa mainimana, karukuhluaku mualaveamaku mahlukua
kalavanga takuliliungu, mutatungusua amakuna likihli umarua’urai,
marumukuaku tupuru ahlahlapata’uraia musalamu, muraruma
tatatahlunguhlungua, kani’i tacacurunaku ia ausiakumia pipihlihli
mukakakuasala kalavunga, mairahlu miacaliviamu tahlana, kana’ana ia
ucani hlitupanara hlilemulamuka mimilikikatapangs, maci miungu
ahla’amisana nana makamapuhli aucaucani pururuka tavahlihla,
muruapihlihli mucapi ausiuruhla tamamavacangs, varatamamsa tam sa
mahlamahlangs, patukusala’a marumana ucani palungana
pakaritakuhlukiu’u, mahliatahlungaku, makatavahlihla ausi luvi aucaucani
hliururua, mahlisara tavahlihla ausi tapu’ai hlimicacakici palungu kiu’u,
maci parikakuaisana varataia, muruacapiaka tavahlihla ausicu tapu’ai
muruapihlihli, mataingalicu mavacangu, kani’i ia tam arumukaku sala’a.

pakisuahlaia ku amakuna, pia auninia kana’a kiu’una, macaca
amakuna, umalivalw, ngahlaisa ia hlakahlisi, kana’a kiu’unaia
hlilumukuahlaama! uuaa! usuanganaiau mahlulangica hla taisa, amihla
amakuna, usuanganaisaiauka ahlamataka hlimatapupuahlacacalua,

miungusakama marucuisana, rahluua mucukahleka *aumusikunga hla

hlakusaiana, apacupulaka ahlamata, minisuacu tutaricu, puaili vuvulunga,
marukacacihli.

hlamama, mangutahla ucani rapi’ana hlaka’urukusaisa, angahlisana
matapupuahlu cacalua, puaili miungu kani’i pararanana, miawrakahlicu
naani, salua hlisaraurukusaisana mataukute naanina, ulavaisa
tuma’anguhlucu, arataisa amihla amakuna, kitumau tavahlici hlakahlisina,
pakaritakuhla tam mavacangu! ucania tahlanana taratuahlana hlakahlisi!
usuanganaiau hlinle’uhlwe’a kulukuleksa sinmituu, maiatuhluhlu tam
manawisanaka cucutahlana.

rahlua rumahlas, tiaraisaiau tahlanana, aucaucani palungana mimiliki
katapangs, sapakahlikucuacu kucupaauruhla, samahlamahlengs tavahlinla
uka’acumuamu, ucanicu hlakahlisika mapatuks sala’a, ilikusuisa rianicu
hlilamuka susuku, tamkupatuahlas; kunaiaungu pakamiaisa makatavahlihla,
aranganicu maci’icu, arupakiahlahlamuka cucutahlana, taiaraisaka
hliuhlisaka pakisia’a putaatumuhlu savuans, tahlana kani’1, ucanicu
mapatuku sala’aka hlimahlurawraghlakahlisi maisana, hlatarangahlakiamana
kumita mavacangu tavahlihlaisa, kana’a mavacangu hliahlumiaisa
mulavasmatikiku, miungu kani’i inicikiaku macahlia ngahlaisa hlakahlisina

